
ஶ்ரீக³ணேஶாஷ்டோத்தரஶதநாமஸ்தோத்ரம் 6

ஸூர்ய உவாச -

இக்ஷுஸாக³ரமத்⁴யஸ்தோ² நிஜலோகநிவாஸக்ரு’த் ।
ஸ்வாநந்த³ப⁴வநாதீ⁴ஶோ நிஜாநந்த³க்³ரு’ஹஸ்தி²த:॥ 1॥
சிந்தாமணிமண்டபஸ்தோ² தி³வ்யஸிம்ஹாஸநாஶ்ரய: ।
பத்³மகிஞ்ஜல்கஸம்விஷ்ட:ஸ்வயஞ்ஜ்யோதிஸ்ஸ்வரூபவாந் ॥ 2॥
தீவ்ராஶிரோத்⁴ரு’தபதோ³ ஜ்வாலிநீமௌலிலாலித: ।
நந்தா³நந்தி³தபீட²ஶ்ரீ: போ⁴க³தா³பூ⁴ஷிதாஸந:॥ 3॥
ஸகாமதா³யிநீபீட:²ஸ்பு²ரது³க்³ராஸநாஶ்ரய: ।
தேஜோவதீஶிரோரத்நம் ஸத்யாநித்யாவதம்ஸித:॥ 4॥
ஸவிக்⁴நநாஶிநீபீட:²ஸர்வஶக்த்யம்பு³ஜே ஸ்தி²த: ।
ஜ்யோதிர்மத்⁴யே ஸுகா²ஸீந: தத்த்வம்பத³ஸுவிக்³ரஹ:॥ 5॥
ஜபாகுஸுமஸங்காஶ: ஶுண்டா³த³ண்ட³விராஜித: ।
க³ஜாநநோ ப்³ரஹ்மமூர்த்³தா⁴ ஜக³த்³தே³ஹஶ்ஶுசிஸ்மித:॥ 6॥
குடிலாலகஶோபா⁴ட்⁴ய: ஸோமஸூர்யாக்³நிலோசந: ।
பா²லசந்த்³ரஶ்ஶூர்பகர்ணோ த³ந்தத்³வயவிராஜித:॥ 7॥
ஸ்தப³காகாரகும்பா⁴க்³ரோ லம்போ³ஷ்டோ²லம்ப³நாஸிக: ।
ஹ்ரஸ்வநேத்ரத்ரயோ லம்ப³கர்ணோ நிபி³ட³மஸ்தக:॥ 8॥
கம்பு³கண்டோ² ப்³ரு’ஹத்³பா³ஹு: பீநவக்ஷா: பிசண்டி³ல: ।
நிம்ரநாபி⁴ஶ்சதுர்பா³ஹு:ஸ்தூ²லோரு: ப்ரோந்நமத்கடி:॥ 9॥
ஶ்லிஷ்டஜாநு: பீநஜங்க:⁴ பத்³மபாத³த்³வயாந்வித: ।
உந்நதப்ரபதோ³கூ³ட⁴கு³ல்ப²ஸ்ஸம்வ்ரு’தபார்ஷ்ணிக:॥ 10॥
ரக்தவஸ்த்ரத⁴ர: பீதரக்தவஸ்த்ரோத்தரீயக: ।
ஹேமதந்துஸமுத்³பூ⁴தப்³ரஹ்மஸூத்ரத்ரயாந்வித:॥ 11॥

பா⁴நுகோடிப்ரதீகாஶரத்நமௌலிவிராஜித: ।
ரத்நகுண்ட³லஶோபா⁴ட்⁴ய: ஶூர்பஶ்ருதிவிபூ⁴ஷண:॥ 12॥
த³ந்தாலங்காரஸம்யுக்த: பா²லபட்டவிராஜித: ।
சிந்தாமணீரத்நமயகேயூரகடகாந்வித:॥ 13॥
சிந்தாமணீஸுரசிதராஜமுத்³ராங்கு³லீயக: ।
சிந்தாமணீகண்ட²பூ⁴ஷோ ரத்நஹாரஸமந்வித:॥ 14॥
சிந்தாமண்யக்³ரஸம்யுக்தகடிஸூத்ரவிராஜித: ।
ஶிஞ்ஜாநமணிமஞ்ஜீரரத்நபாது³கஸம்யுத:॥ 15॥
தூ³ர்வாஶம்யர்கமந்தா³ரகுஸுமைஸ்ஸுவிராஜித: ।
ஸர்வாப⁴ரணஶோபா⁴ட்⁴ய:ஸுக³ந்த⁴திலகோஜ்ஜ்வல:॥ 16॥
ரக்தக³ந்த⁴விலிப்தாங்கோ³ ரக்தமந்தா³ரமாலிக: ।
பாஶாங்குஶபரஶூநாம் தா⁴ரக: பத்³மதா⁴ரக:॥ 17॥
புஷ்கரஸ்த²ஸ்வர்ணக⁴டீபூர்ணரத்நாபி⁴வர்ஷக: ।
ஸ்மிதவக்த்ரஸ்ஸுந்த³ராங்கோ³ ம்ரு’து³மஞ்ஜுளபா⁴ஷக:॥ 18॥
ஶ்வேதாதபத்ரருசிர: ஶ்வேதசாமரவீஜித: ।
மஹாஸித்³தி⁴மஹாபு³த்³தி⁴ஶோபி⁴பார்ஶ்வத்³வயாந்வித:॥ 19॥
க³காரமஸ்தகோபேதோ ணகாரஜட²ராந்வித: ।
ஈஶபாத³த்³வயயுதோ நிர்கு³ணப்³ரஹ்மவக்த்ரக:॥ 20॥
ஸகு³ணப்³ரஹ்மதே³ஹாட்⁴யோ நிஜாநந்த³கலேப³ர: ।
ஸமஷ்டிவ்யஷ்டிஸம்ஜ்ஞாட்⁴யப்³ரஹ்மகும்ப⁴ஸ்த²லாந்வித:॥ 21॥
த்ரயீமயநேத்ரத⁴ரோ மஹாகாரணஶுண்ட³க: ।
பி³ந்து³கண்ட²ஸ்ஸாங்க்²யகர்ண: சதுர்ப்³ரஹ்மபு⁴ஜாந்வித:॥ 22॥
ஜீவப்³ரஹ்மபாத³யுத: ஸோऽஹம்ப்³ரஹ்மவிஷாணவாந் ।
பு⁴க்திமுக்திரூபசிந்தாமணிபூ⁴ஷணபூ⁴ஷித:॥ 23॥
க³ணேஶ்வரோ க³ணக்ரீடோ³ க³ணநாதோ² க³ணாதி⁴ப: ।
வக்ரதுண்ட³ஶ்சைகரதோ³ க³ஜவக்த்ரோ மஹோத³ர:॥ 24॥
லம்போ³த³ரோ தூ⁴ம்ரவர்ணோ விகடோ விக்⁴நநாயக: ।
விநாயகோ மஹாவாக்யலப்⁴யயோக³ஸுகா²த்மக:॥ 25॥

இத³மஷ்டோத்தரஶதம் நாம்நாம் க³ணககீர்திதம் ।
ய: படே²த்³ப⁴க்திபா⁴வேந பு⁴க்திம் முக்திம் லபே⁴ந்நர:॥ 26॥
ய: பூஜயேத³நேநைவ ஸ்வாநந்தே³ஶக³ஜாநநம் ।
தூ³ர்வாங்குரைஶ்ஶமீபத்ரை: ஶ்வேதார்ககுஸுமைஶ்ச வா ॥ 27॥
மந்தா³ரகுஸுமைர்வாபி புஷ்பைரந்யைஶ்ஶுபா⁴க்ஷதை: ।
ஸம்ப்ராப்ய விபுலாந் போ⁴கா³நந்தே ப்³ரஹ்மபத³ம் ப்³ரஜேத் ॥ 28॥
இதி ஶ்ரீக³ணேஶாஷ்டோத்தரஶதநாமஸ்தோத்ரம் (6)ஸம்பூர்ணம் ।

